PRESTAKUNTZA JARDUERAK -2026- ACTIVIDADES FORMATIVAS
JARDUNALDIA - JORNADA

JARDUNALDIA: Liburutegiak, interakziorako plaza

Hizlaria:

Oscar Rebollo
Bartzelonako Unibertsitate Autonomoan (UAB) irakaslea. Lan komunitarioan eta kultur erakundeen

eragiletza sozialean aditua eta Bartzelonako Udaleko Ekintza Komunitarioko Zerbitzuaren zuzendaria
izandakoa.

Zergatik ikastaro hau?

Liburutegiak, ezberdinen arteko topagune irekiak diren heinean, interakzio sozialerako espazioak dira.
Berezkoa daukaten izaera horretan sakontzeko hainbat eta hainbat ekimen, jarduera, zerbitzu edota lan-
lerro landu zein aktibatzen dituzte, askotan beste zenbait eragilerekin elkarlanean, eta, gehienetan,
bereziki zaurgarriak diren gizabanako edo giza-taldeak aintzat hartuta.

Lan-saio honetan ekimen horiei guztiei behar duten garrantzia eman nahi zaie, egindakoez ikasi eta
berriak egin ahal izateko oinarriak jarriz ere. Aurretik, ordea, Oscar Rebolloren hitzaldia entzuteko
aukera izango dugu; interakzio sozialaren eta hura laguntzeko ekinbideen garrantziaz arituko da.

Liburutegietako profesionalei zuzendutako saioa izanik, aipatutako izaeraz hausnartu ez ezik, horri

buruzko esperientziak, metodologiak, ekintza zehatzak, indar guneak edota ahuleziak partekatzeko
aukera izango da, izaera hori aberastu eta indartzeko.

Helburuak

Ikastaro honen helburuak dira:

e  Oscar Rebollo adituaren hitzaldia hausnarketarako gai bihurtzea eta liburutegiek
interakzio sozialean egiten duten lana balioan jartzea.

e Interakzio Soziala Liburutegietan datu basea aurkeztu, ezagutu, bilatzen dituen
helburuak, mekanika edota erabilerak ikusi eta tresna bera baliatzen hastea.

Metodologia

Lan-saioak bi atal izango ditu: alde teoriko bat lehenengo eta praktikoa izango den bigarren bat
ondoren.

Hasierakoak Bartzelonako Unibertsitate Autonomoan (UAB) irakaslea den Oscar Rebolloren parte
hartzea izango du ardatz. Lan komunitarioan eta kultur erakundeen eragiletza sozialean aditua da
Rebollo eta Bartzelonako Udaleko Ekintza Komunitarioko Zerbitzuaren zuzendaria izandakoa da.
Interakzio sozialaren eta hura laguntzeko ekinbideen garrantziaz arituko da egingo duen hitzaldian.

Jarraian, ariketa praktikorako tartea zabalduko da. Behin datu basearen funtzionamendua-azalduta eta
hitzaldian entzundako oharrak barneratuta-, talde dinamika bat abiatuko da proiektuak gehitzeko
irizpide, modu zein tresnak erabiltzen ikasteko, bai eta benetako proiektu zehatz batzuekin lan egin eta
datu baseak eskaintzen dituen aukerekin esperimentatzeko.

Programa

Jardunaldiak lau ordu eta erdiko iraupena izango du:

9:00-9:30: Irekiera

9:45: Ongietorria eta sarrera

10:10: Oscar Rebolloren hitzaldia
11:00: Atsedena

11:30: ISL datu-basearen aurkezpena
12:00: Lantegia

13:10: Aurkezpenak

13:30 Topa eta amaiera

